
KORONABIRUSA   ATZOKO DATUAK

186  
positibo berri

33.518 
positibo guztira*

2.523  
hildako EAEn

131 
UCIn EAEn

69 
positibo berri

39.654 
positibo guztira

873 
hildako

35 
UCIn Nafarroan

GIPUZKOAN NAFARROAN

*HERNANIN 1.109 (+1),  ASTIGARRAGAN 255 (+2) 

(N
afarroako O

sasun Saila)

(O
sakidetza)

HERNANI  KULTURA

Uxue Bereziartua Lonbidek (Be-
rexi Art) online erakusketa 
inauguratu du, beste hainbat 
artista emakumeren eskutik. 
Lehio haundi batean «mundu 
txiki asko» bistaratu ditu, eta 
jada ikusgai dago kaleratu duen 
lana berexiart.com webgunean. 
Herenegun eman zion hasiera 
erakusketari eta hilabete egon-
go da ikusgai. Hala ere, azaldu 
dutenez, jendearen harreraren 
arabera urtarrileko hilabetean 
zehar ere luzatzea pentsatuta 
daukate.

Erakusketa doakoa da eta, 
beraz, «mundu guztia iritsi dai-
teke bertara». Ilustrazioek, bideo 

esperimentalek, bertsoek zein 
argazkiek osatzen dute 41 habitat 
edo gehiago erakusketa. 

Esan bezala, beste hainbat 
artista emakumerekin elkarla-
nean sortu dute proiektu hau.  
Estitxu Agirre, Sandra Urra, Ber-
ta Sanchez, Edur Kortabarria, 
Izas Arzuaga, Maider Alday edo 
Juanitak dira, beste batzuen ar-
tean, Bereziartuak erakusketan 
bidelagun izango dituen artis-
tak. «Obra biluziak dira, zin-
tzoak, tranparik gabeak», konta-
tu du. «Artista kolaboratzaileek 
barrenak atera dituzte arte adie-
razpide ezberdinen bitartez eta 
gai ugari landu dituzte bertan: 
amatasuna, tristura, gorputzak, 
edertasun kanonak... ezagutu 

duten edo ezagutu ez duten etxe 
eta habitatez aritu dira; barrene-
ra begira eta barrenak askatuz».

«Bidaia bat da, emakumeen 
gorputz biluzietara»
Artista kolaboratzaileen habita-
tek irekitzen die bidea Bereziar-
tuak irudikatu, marraztu, sortu 
eta gorpuztu dituen 38 emaku-
meei*. Emakume anitzak ma-
rraztu ditu, gorputz eta aukera 

beste ilustrazio. «Kale jendetsue-
tan eseri eta paseoan batera eta 
bestera dabilen jendearen bizi-
tzak irudikatzearen gisakoa da 
erakusketa ikustea». 

Bereziartuaren erakusketan 
lanak ikusteko aukeraz gain, 
erosteko aukera ere badago. Aipa-
tu dutenez, ilustrazio bakoitzak 
bere balioa jarri dio obrari; ba-
tzuk originalak dira eta besteak, 
berriz laminak.   

Uxue Bereziartua hernaniarrak '41 habitat eta 
gehiago' online erakusketa inauguratu du
Sormen haundiko sortzailea da Berexiart, 
eta oraingo honetan hainbat artista 
kolaboratzailerekin batera «norberaren eta 
besteen barrenetara garamatzan» erakusketa 
«intimo bezain ederra» egin du. 

Urtekariaren  
aurkezpena, gaur
HERNANI  KULTURA

Hernani urtekariak ez du 
hutsik egingo aurten eta gaur 
Hernani 2020 edizioaren aur-
kezpena egingo da. Biteri kultur 
etxean izango da, areto nagu-
sian, arratsaldeko 19:00etatik 
aurrera. Biterira gerturatzen 
direnei ekitaldian bertan bana-
tuko diete urtekaria, ale bana 
pertsonako. Indarrean dauden 
babes neurri guztiak berma-
tuko dira eta, beraz, edukiera 
mugatua izango da eta maska-
rilla erabiltzea derrigorrezkoa 
izango da.  

'Ezagutu Hernani' 
lehiaketa, martxan
HERNANI  ERROTZEN

Abenduaren 13ra arte iraungo 
du Hernani Errotzenek an-
tolatutako lehiaketa. Helbu-
rua da «Hernaniren historia 
gizarteratzea eta hernaniarrei 
herriko ondarea ezagutuz gure 
altxorrak hurbiltzea». Lehia-
keta internetez egingo da, eta 
prestatutako lau galderak he-
men aurkitu daitezke: euskal-
nafarrak.eus/hernani. Asmatu 
dutenen artean 10 sari banatu-
ko dira. 

Arte sorkuntzarako 
beka eskatu daiteke
HERNANI  KULTURA

Joan den astean ireki zen arte 
sorkuntzarako beka eskatzeko 
epea, eta abenduaren 21ean 
amaituko da. Hernaniko Uda-
laren eskutik, deialdi honen 
helburua da Hernaniko artista 
plastikoei sorkuntza prozesue-
tan laguntzeko diru laguntzak 
ematea. Aurkeztutako obren 
proposamenak herriko auzo 
bati lotuta aurkeztuko dira, 
hori delako deialdiaren xedea. 
Alegia, auzo horren nortasu-
narekin edo ezaugarriekin 
lotura duten lana izan beharko 
da. Eskaerak HHZ bulegoan 
aurkeztuko dira, aldez aurretik 
hitzordua hartuta. 

«Erakusketa pandemia baten erdian barrura begiratzeko leihoa da». 

Abenduko kultur agendaren baitan, bi ekitaldi 
antolatu dira Goizuetan hilabete honetarako

GOIZUETA  KULTURA

Pandemia dela eta bertan behe-
ra gelditu behar izan dira kultur 
ekitaldi asko. Edonola ere, egoe-
ra zertxobait hobetu dela ikusita, 
Goizuetan bi emanaldi hitzordu 
antolatu dituzte abendurako: 
dokumentala, etzi; eta umore 
emankizuna, berriz, abendua-
ren 18an. Etzi bi urte, lau hila-
bete eta egun bat dokumentala 
proiektatuko dute Ganbaran. 
Arratsaldeko 18:30etan izanen 
da, euskeraz, eta helduentzat 

dago bideratuta. Lander Garro 
da zuzendaria eta  ordu eta er-
diko iraupena du. Derrigorrezko 
soldaduskaren aurka borrokatu 
zuten 6 lagunen istorioa konta-
tzen du eta sinopsiak berehala 
deitzen du irakurlearen arreta: 
Zergatik sakrifikatuko zenituzke 
zure bizitzako 2 urte eta 4 hila-
bete?

Umore emankizuna, 
abenduaren 18an
Antolatu duten bigarren kultur 
ekitaldia  Idoia Torregarai eta 

Mirari Martiarenaren umorez-
ko emankizuna da, helduentzat. 
Hori ere Ganbaran izanen da, 
arratsaldeko 18:30etan. Ema-
naldi honekin gozatzeko aldez 

aurretik sarrera erostea beha-
rrezkoa da; txartelak estankoan 
egonen dira  salgai 5 euroan, 
abenduaren 10etik 17ra bitar-
tean.  

Bi hitzordu antolatu dituzte goizuetarrentzat: 
etzi, Lander Garroren dokumentala eta 
abenduaren 18an, berriz, umorezko emankizuna. 

Idoia Torregarai eta Mirari Martiarena Ergobiko jaietako ikuskizun batean.

IRAGARKI MERKEAK
Iñigo Royo Masajista. Masajea, naturopatia, osteopatia, kinesologia, reiki, homeopatia, 

akupuntura,... Deitu: 943 33 28 94 - 626 80 76 33 (Agustindarren plaza, 4)

  TAXIAK: 943 550093 (Hernani) 622 222 343 (Astigarraga) 948 514037-948 514019 (Goizueta)  UDALTZAINGOA: 943 248900 (Hernani) 943 335230-699 487 587 (Astigarraga)  DYA: 943 464622 
AUTOBUSAK:  Garayar: 943 556658  Areizaga: 943 452708  Korreoa Goizueta-Hernani: 948 514037  ANBULATORIOA: 943 006666 - 900 203050 (Hernani) 943 335644 (Astigarraga) 948  
510800 (Goizueta)        Egunez:  Castilla Urbieta, 7 (Hernani)  943 552941   Gauez: Urrutia Etxeberri, 1 (Hernani) 943 557738  Goizueta:  Nagusia 64  948 514353

GAUR BIHARHotz egingo du. Zerua oso lainotsu egongo da eta euria egingo du; 
zaparradak botako ditu, batez ere goizean, baina arratsaldean ere, 
modu tartekatuagoan, bota ditzakeenik ez da baztertzen. Gauean 
atertu eta ostarteak zabalduko dira. Min.7º / Max.10º

Tenperatura pixka bat igoko da. Egunaren hein haundi batean 
zerua lainotuta egongo da, eta ez da baztertzen itsasaldetik 
kostaldera zaparrada batzuk sartzea. Mendebaldeko haizea ibiliko 
da, zakarrago arratsaldean. Min.7º / Max.13º (e

us
ka

lm
et

)

OSTALARIEN TXOKOA
Errioguardan eramateko menua. GAUR: Pasta “carbonara” erara + Oilaskoa (label) erreta 
patata frijituekin + Sagar tarta  BIHAR: Pikillo piperrak barazkiz beteak patata kremarekin + 
Atuna tomatean egina + Limoi bizkotxoa. 10,5 €.

HERNANI  UDALA

Biteri kultur etxeko hobekuntza 
energetikoa lortzearen aldera, 
hainbat aldaketa egin dituzte 
eraikinean. Azaroan hasi ziren  
birgaitze lanetan, eta leihoak 
eta argiteria lanak egiten dira. 
Udalak aurreratu zuen lanek di-
rauten bitartean kultur etxea ez 
zela erabat itxiko, baina aurre-

ratu zuten fase batzuetan kon-
tuan hartzeko zenbait eragoz-
pen egongo zirela. Hori horrela, 
azaroaren 30ean liburutegia itxi 
zuten, eta horrelaxe egongo da 
ostiralera arte. Beraz, ezingo da 
libururik mailegatu ezta bertan 
irakurri ere. Abenduaren 5ean, 
larunbat honetan, berriro ere  
irekiko dituzte ateak, herritar 
guztientzat.

Beste zenbait aldaketa
Esan bezala, leiho eta argiteria 
lanek zenbait aldaketa ekarriko 
dituzte. Horregatik, abenduaren 
7tik 11ra bitartean liburutegiko 
goiko solairua itxita egongo da. 
Hortaz, helduentzako Internet 
zerbitzua eta bertako irakurge-
la ezingo dira erabili. Hala ere, 
itxiera hori izango da Biteriko 
zerbitzuetan izango den azken 
eragozpena. 

Udalak jakitera eman due-
nez, lan guztiak 2021eko otsai-
laren amaierarako bukatuta 
egotea espero dute.   

Liburutegia itxita egongo da ostiralera 
arte, Biteriko berrikuntza lanengatik
Ezingo da libururik mailegatu, ezta bertan 
irakurri ere. Hala ere, abenduaren 5ean irekiko 
dituzte ateak, betiko ordutegian. 

ASTIGARRAGA  AZTIFEMIAK

Aztifemiak taldeak emaku-
meentzako batukada feminista 
tailerra antolatu du. Larunbat 
honetan izango da, herri eskola-
ko aretoan. Saioak hiru orduko 
iraupena izango du; arratsaldeko 
17:00etan hasiko da eta 20:00etan 
amaituko da. 

Parte-hartzaileek instru-
mentuak ezagutzeko eta errit-
moa lantzeko aukera ezin hobea 
izango dute bertan. Antolatzai-
leek herritarrei animatzeko es-
katu diete; izan ere, musikarekin 
gozatzeaz gain, aldarrikapene-
rako tailerra ere badela helarazi 
dute: «Larunbateko saioa da ka-
leak erritmoz betetzeko eta gu-

reak ere badirela aldarrikatzeko 
modu bat!». 

Izena eman behar da
Momentuz saio bakarra antola-
tu dute eta, beraz, larunbatean 
soilik egingo da batukada fe-
minista tailerra. Parte hartzea 
doakoa da, baina aforoa muga-
tua izango denez, arduradunek 
jakinarazi dute beharrezkoa 
dela aldez aurretik izena ema-
tea. Horretarako aztifemiak@
gmail.com helbide elektronikora 
mezua bidali behar da.  

Aztifemiak taldeak batukada tailerra 
antolatu du, larunbat honetarako 
Arratsaldeko 17:00etan hasiko dira eta 
20:00etan amaituko dute saioa. Parte hartzeko 
beharrezkoa da aldez aurretik izena ematea. 

ARANO-GOIZUETA  KULTURA

Liburutegi Ibiltariak azarorako 
zituen programatuta bisitak Ara-
non eta Goizuetan. Hala ere,   Lei-
tzako liburutegitik jakitera eman 
dutenez, atzeratu egin behar izan 
dituzte hitzorduak. Hori dela eta, 
Goizuetara eta Aranora abendua-
ren 11n hurbilduko da. Goizuetan 
ordubeteko geldialdia eginen du: 
14:30etatik 15:30etara bitartean; 
Aranon, berriz,  arratsaldeko 
16:00etatik 16:30etara. 

Udan ere egin zituen geldial-
diak herri horietan, eta arrakas-

ta hutsa izan zen. Aranoar eta 
Goizuetarrak pozez gerturatu 
ziren zein liburu zeuden ikuste-
ra, eta etxera eraman zituzten 
gustukoenak. Harkaitz Delgado 
liburuzaina aritu zen Liburutegi 
Ibiltariarekin hara eta hona la-
nean, eta esan zuenez, «oso ha-
rrera ona izan zuen hasieratik». 

Zerbitzu hori eskaintzeaz gain, 
Delgadok gomendioak ematen 
dizkie bertaratzen diren herri-
tarrei. Denetarik topa daiteke 
liburuzainaren kaxetan; hau-
rrentzat zein helduentzat zuzen-
dutako liburuak dira, eta edo-
nori literaturarekin gozatzeko 
aukera ematen diete.    

Liburutegi Ibiltariaren azaroko 
hitzorduak abendura atzeratu dituzte
Goizuetara eta Aranora 
abenduaren 11n 
hurbilduko da, eta 
herritarrei zerbitzua 
eskainiko die.

Harkaitz Delgado, liburuzaina, herritarrei liburuak erakusten. 

DANIEL PERAL PERAL
 

Igandean, azaroak 29, hil zen Hernanin, 85 urte zituela 

- Goian bego - 

Emaztea: Delfina Peña; seme-alabak: Pedro eta Susana, eta 
Nekane; bilobak: Unai eta Lander; anai-arrebak, ezkon anai-
arrebak, ilobak, lehengusuak eta gainerako ahaideek.

Haren animaren alde otoitz bat eskatzen dizuete eta arren 
etor zaiteztela GAUR, ASTEAZKENA, hilak 2, arratsaldeko 7etan, SAN JOAN 
BATAIATZAILEAREN parroki elizan egingo den hiletara. Aldez aurretik, mila esker. 

Hernanin, 2020ko abenduaren 2an
 

MARIA JESUS ERDOCIO ZAPIRAIN
Herenegun hil zen 63 urte zituela,  

Elizakoak eta Aita Santuaren Bedeinkazioa hartuta

- Goian bego - 

Senarra: Jose Ramon Zabala; seme-alabak: Jon eta Maite, 
Nagore eta Kepa; anai-arrebak: Maria Jose eta Carlos, Josetxo(†) 
eta Rosa, Bixente; ezkon anai-arrebak: Maria Jesus eta Victor, 
Inaxi eta Jose Antonio (†); ilobak, lehengusuak eta gainerako 
ahaideek.

Haren animaren alde otoitz bat eskatzen dizuete eta arren etor zaiteztela GAUR, 
ASTEAZKENA, arratsaldeko SEIETAN, Aranoko SAN MARTIN parroki elizan egingo 
den hiletara. Aldez aurretik, mila esker. 

Aranon, 2020ko abenduaren 2an
Helbidea: Perutxo etxea
OHARRA: Gorputza ERREKALDE AUZOKO VASCONGADA EHORZKETA TANATORIOAN 
egongo da goizeko 11:30ak arte.

Eskelak
Eskelak ilunabarreko 19:30ak arte jasoko dira. Izen abizenak, eskela jartzen duenak eskatu bezala      
errespetatuko dira eta funeraria bidez jasotzen den kasuetan, jaso bezala.

MARIA JESUS ERDOCIO ZAPIRAIN
- Goian bego - 

NAGOREN KUADRILA
Goizuetan, 2020ko abenduaren 2an

Eguna illun argitu arren
Beti izango gaituzu hemen,
Zu lagundu ta goxatzeko,

Nagore gu zure aldamenen.

MARIA JESUS ERDOCIO ZAPIRAIN

Mª Jesus eta Victor, Iñaxi eta Jose Antonio (†),  
Oskar eta Maite, Eztebe eta Iranzu, Mirari eta Rafa,  

Lourdes eta Joseba, Oiñatz, Udane, Lander, Beñat eta Laia.

PERUTXOKO FAMILIA

Aranon, 2020ko abenduaren 2an

Beti gogoan izango zattugu

